
Ғ. Бексейітов, Д. Талеев, 
Ғ.Исцақов, Е.Оспанов, 

Қазақ гылыми-зерттеу мәдениет институты
Алматы к,, Қазақстан

БАТЫС ҚАЗАҚСТАН ОБЛЫСЫНДАҒЫ 2013 ЖЫЛЫ АШЫЛҒАН 
ТАРИХИ-АРХЕОЛОГИЯЛЫҚ ЕСКЕРТКТШТЕР 

(далалы қ зерттеу жұмы етары ны н нэтиж елері)

2013 жылдың маусым-тамыз айларында Қазақ ғылыми-зерттеу мәдениет 
институты ұйымдастырған «Көшпелілердің тарихын, археологиясын, этно- 
графиясын, мәдениеті мен өнерін зерделеу» экспедициясы бойынша зерттеу 
жұмыстарын жүргізді. Археолог Ғ.Бексейітовтің жетекшілігімен ғалымдар 
Д.Талеев, Ғ.Исқаков, Е.Оспановтар қатысқан экспедиция Батыс Қазақстан 
облысының шығыс, оңтүстік-батыс, батыс аудандарына сапар шекті.

Зерттеу аумағына зираттардағы жэне бейіттер жанында орналасқан 
құлпытастар.кесенелер, мавзолейлер, әулиелі орындар мен археологиялық 
ескерткіштер және шежіре жинақтау мэселелері енді. Ғылыми зерттеу 
жэне экспедицияның барлау жұмыстары нәтижесінде 47 нысанда зерттеу- 
лер жүргізіліп, 3 кесене орны, 6 жаңа тас ғасырына жататын ескерткіштер, 
күлпытастар мен әулиелі орындар ашылды. Сонымен қатар елдімекендердегі 
ауыл ақсақалдары мен жергілікті тұрғындардан казақ тарихына байланысты, 
шежіреге қатысты мэліметтер үнтаспаға жазылып алынды. Ашылған 3 кесене 
Батыс Қазақстан облысының Қаратөбе ауданының Аққозы (Қоржын) ауылдық 
округінің жерінде орналасқан. Кесенелердің барлығы да кесек саз балшықты 
кірпіштен каланған, толық немесе жартылай сақталған, күмбездері, төбелері 
құлаған. Ескерткіштердің жанында құлпытастары бар. Бұл кесенелердің атау- 
лары: Досхан кесенесі, Бораш кесенесі, Өте кесенесі. Бұл ескерткіштердін жа- 
нына қойылған құлпытастарда араб жазулары мен өрнектері бар. Жергілікті

тұрғындар осы кесене орындарын киелі, әулиелі деп санайды және тағзым 
етеді. Сондай-ақ бұл ауылдық округтің маңайында жергілікті тұрғындардың 
айтуът бойынша атақты Құрманғазының ұстазы болған Үздік (Үзақ) күйшінің 
ескерткіш орнын және құлпытасын анықтадық. Алайда құлпытасты мамандар 
оқығаннан кейін ғана нақты мәлімет аламыз. Әкімшілік тарапынан ескерткіш 
орны коршауға алынып, кішігірім тақтайша қойылған екен. Экспедиңияның 
зерттеу жұмыстарын жүргізу барысында көп жағдайларда жергілікті тұрғындар 
әулие немесе хазіреттер туралы нақты мәліметтер бере алмады, сол дэуірден 
хабары бар көнекөз қариялар өмірден өтіп кеткен. Құлпытастарды эулие са- 
нап, табынып жүрген халық сол киелі адамдардың тылсым қасиеттерін істеген 
істерінен дэлел келтіріп, нақты айта алмады, «ата-бабаларымыз сыйынып кел- 
ген» дегенмен шектеліп отырды. Бұл өңірлерде тас дэуірін зерттеу жаңадан 
колға алынып келе жатқан іс. Себебі кеңестік дэуір кезінде осы аймақтарда тас 
ғасыры көп зерттеле қойған жоқ еді. 2000 жылдардан бастап тас дэуірін бұл 
жерлерде зерттеп келген ғалымдар: О. Артюхова, Ғ.Бексейітов, Т.Мамиров [1, 
7-13, 2, 16-31]. Жоғарыда аталған ғалымдар Батыс Қазақстан облысынан алғаш 
рет палеолит-неолит кезеңіне жататын тас ғасыры ескерткіштерін ашқан бола- 
тын. Жанадан ашылған жаңа тас дэуіріне жататын ескерткіштер көбіне құмды 
өзен-көлдер жағалауларында орналасқан. Тас дэуіріне жататын ескерткіштерде 
тас кұралдармен қатар қола мен ерте темір жэне де ортағасырлық қыш ыдыс 
қалдықтары, темірден жасалған заттардың қалдықтары, бір дана қола садақ 
ұшы, ерте темір кезеңіндегі адамдардын шіріген сүйек қаңқалары кездесті. Қыш 
ыдыстардың қалдықтарының сақталу деңгейі эртүрлі болып келген, сыртындағы 
орнектері мен оюлары жоқтың қасы.

Табылған жаңа тас ғасыры ескерткіштеріне: Жетібай, Қаратөбе, Бисен, Би- 
сен-1, Сынтас (Әктау) тауларындағы каръер бойындағы табылу орны жэне Но- 
вая Казанка (Сор-Айдын) тұрағынан қайта зерттеу барысында жинақталған тас 
құралдар жиынтығы кіреді. Аталған ескерткіштерден табылған тас кұралдар: ну- 
клеустер, қырғыштар, пластинкалар, жаңқалар, екі жағы өңделген қару, қайрақ 
тастар. Тас дәуірі ескерткіштерімен қатар таңба салынған үлкен алып тас та- 
былды. Бұл ескерткіш осы Сынтас тауының етегіндегі тастар карьері жанында 
орын тепкен. Овда ру таңбалары қашап салынған. Жалпы осы тастың барлық 
дерлік бет бөлігінде қазірп кездегі адамдардың жазулары кездеседі. Зерггеу 
нысандарымыздың негізгі бөлігі құлпытастарға арналған еді. Экспедиңияның 
мақсаты осы ескерткіштерді есепке алу, суретке тусіру, өлшем бірліктерін алу 
жэне овдағы салынған ру-таңбаларына назар аударып суретін салып алу, араб гра- 
фикасымен қашап жазылған құлпытастардың нақты суретін түсіріп алу болатын.

Құлпытастарды зерттеу барысында эулиелі орындар Жантола ата, Оспан 
ата, Дәдем ата, Мұстағали, Қажығали, Үлкен хазірет Үлы Сағи, Кіші хазірет 
Сүлеймендердің зираттары мен жерлеу орындарындағы құлпытастары ашылды. 
Ел аузында журген осы әулиелердің басына қойылған құлпытастардағы жазу 
араб графикасьт үлгісінде жазылғаньтмен сақталу деңгейі нашар.

Дегенмен де жоғарыда аталынған аудандардағы құлпытастарды зерт- 
теу барысында Қазақстан аумағынындағы құлпытастарға тэн ортақ белгілері 
кездесті. Атақты орыс зерттеушісі А.И. Левшинің ескерткіштерді категориялық 
нышандық бейнелері бойынша кестесін ұсынған болатын [3]. Бұл кесте бойын- 
ша жерленген адамдардың жас ерекшелігі, жыныстык түрі жэне кәсібі жайлы 
мэліметтерді құлпытастардағы белгілер арқылы білуге бола

Ер адамдар

Аттын жалы, лента байланган 
шаитақты найза, қамшы, ер-тұрман, 

жебелі садак найзаға өткізілген 
жылқының бас сүйегі

- ■ 1
^ Н і Ж і ш г І м і

'4'

А.И. Левшин., 546. 112-113 б. [3]

Бүркітші
Бүркіт немесе каршығаның стильге 

келтірілген бейнесі
А.И.Левшин., 112-113 б. [3]

Әйел адамдар
Киіз '\'йді орнатуға арналған бақан, 

киіз үй керегесі
А.И. Левшин., 546. 112-113 б. [3]

Кыэ балалар Шаңырак уығы А.А. Кастанье,, 84-85 б. [4]

Сәбилер Бесік А.И. Левшин.. 546. 112-113 б. [3]

Сонымен қатар Батыс Қазақстан .аймағындағы құлпытастарды сыртқы 
түріне қарай екіге бөлуге болады. Зерттеу барысында Қаратөбе ауданының 
құлпытастары архитектуралық тұрғыда Маңғыстау мен Атырау облыстарын- 
да орналасқан құлпытастарға ұқсас болып келсе, қалған аудандарда мұндай 
белгілер байқалмайды (өте қарапайым сопақша түрде жасалған). Батыс Қазақстан 
құлпытастарының тағы бір ерекшелігі адамның толық мәліметтерімен қатар 
тайпалық, рулық таңба белгілерін басу тэн болып келеді. Таңба деген сөздің 
мағынасына келетін болсақ, бұл атаудың этимологиясы көне түрік сөзінен. 
ГТрототүрік тілінде «белгілі бір заттың ізі, қалдығы, табы, із қалдыру» деген 
мағына береді [5, 5-15]. Қазақ таңбаларының құрылымы негізінен тік, жатық, 
қиғаш, келте, дөңгелек, жарты доға, ирек сызықшалардан құралған болатын. 
Осында келтірілген нышандар Батыс Қазақстаның құлпытастарында толығымен 
ұшырасып отырды. Зерттеу барысында Кердері, Беріш, Шеркеш, Сарыүйсін, 
Байбақты руларының қорымдары көптеп табылды. Қазіргі таңда зерттеу ныша- 
нына айналған бұл объектілер элі де зерттеуді қажет етеді, көптеген құлпытастар 
бұзылу қаупінің алдында тұр. Сонымен бірге жиналған дерек көздері 
шығыстанушылардың, оның ішінде арабтанушылардьщ жұмысын қажет етеді. 
Болашақта бұл жұмыстардың барлығы жүзеге асады деп кэміл сенеміз.

Историко-археологические памятники Западного Казахстана, 
обнаруженные в 2013 году (итоги полевого сезона)

В статье представлены результаты экспедиции в Западный Казахстан, ор- 
ганизованной КазНИИК в рамках проекта «Проведение научных исследований 
по изучению истории, археологии, этнографии, культуры и искусства номадов». 
В ходе экспедиции была проведена работа на 47 объектах, обнаружены 3 над- 
могильных сооружения, 6 памятников, относящихся к новому каменному веку.


